
3. GARAPENAREN EBALUAZIOA 

 

 

 

 

Haur txikietan garapenaren ebaluazioa interes handia duen gaia da. Garapenaren 

definizio bat honako hau izan daiteke: garapena da bizi-zikloan zehar portaeran, 

ezagutzetan eta nortasunen gertatzen diren aldaketak. 

 

Oinarrizko kontzeptuak 

• Norabidea. Garapena heldutasunera daraman bide bat da. Subjektu guztiek, 

oro har, bide berdina egiten dute. Horrek garapenaren etapa normatiboak 

markatzen ditu, diagnostikoa eta aurresatea ahalbidetzen dutenak. 

• Itzulezina. Garapena atzerabiderik ez duen bidea da. Garapen-aro bakoitzak 

bere erritmoa du (haurtzaroan oso azkarra, heldutasunean motelagoa), eta 

berdin gertatzen da subjektu bakoitzarekin. Horregatik garrantzia dauka 

pertsona bakoitzaren ezberdintasunen diagnostikoak. 

• Berezitasuna. Lorpenak gero eta konplexuagoak dira. Lorpenaren osagaiak 

maila psikofisiologikoan espezializatu eta bereizi egiten dira. 

• Integrazioa. Osagai espezializatu eta bereiziak konplexuago diren egituretan 

integratzen dira. Beste modu batean esanda, nahiz eta portaera bakoitza 

sinpleago diren osagai integratuez osaturik egon, osotasun bat da.  

 

 

GARAPEN DIAGNOSTIKORAKO ESKALAK 

 

����MCDI Minnesota Child Development Inventory edo Minnesotako Haur Garapen 

Inbentarioa. Ireton eta Thwing (1980/1986).  

Screening proba bat da. 320 item dauzka, 8 arlotan banatuak. Arloak: garapen orokorra, 

motrizitate lodia, motrizitate fina, hizkuntza-adierazlea, kontzeptuen ulermena, egoeren 

ulermena, autonomia eta ikuspegi pertsonal eta sozialak. Gurasoei egindako galdesorta bat 

da, proba osagarri gisa egokia. 

Garapen Indize Orokorra (GIO) eta eskala bakoitzarentzako indize bat ematen du proba 

honek. 

Aplikazio-adina: 6 hilabetetik 6 urte eta erdira arte erabil daiteke.  

 

����GESELL-en eskalak. Garapen normal eta anormalaren diagnostikoa. A. Gesell eta  

C.S. Amatruda (1947/1976).  

Teorikoki, Gesellek garapenari buruzko ikerketa guztien oinarriak jarri zituen 1920ko 

hamarkadan egindako lanen bidez. Haren eskala hogei urteko ikerketetan sustraitzen da, 

modu longitudinal batean ehunka haurren portaerari behatuz. Harena Garapen Orokorra 

ebaluatzeko eskala bat da.  

Lau garapen-arlo aztertzen ditu:  

• portaera motorra; 

• egokitzapena; 

• hizkuntza; 

• portaera soziala eta pertsonala. 

 

Eskalak garapen-maila orokorra adierazten du, eta arlo bakoitzeko garapen-maila. Garapen-

maila orokorra lortzeko, haurraren garapen-adina (proban lortutako puntuazioa) haurraren 

adin kronologikoaz zatitzen da, formula honek adierazten duen bezala:  

 

 

                   Garapen-adina. 

Garapen-maila  = -----------------------  x100 

                   Adin kronologikoa 

 

 

Eskalaren aplikazio-adina lehenengo hilabetetik hasi eta 3. urtera irits daiteke. Adin 

garrantzitsu batzuk badaude: 4, 16, 28 eta 40 aste, eta 12, 18, 24 eta 36 hilabete. 

Haurraren behaketan oinarritzen dira item guztiak, eta, hori ezinezkoa denean, gurasoek 

emandako informazioan. Hiru fase dauzka eskalaren aplikazioak: 

• hasierako elkarrizketa bat gurasoekin; 

• itemen aplikazioa haurrari; 

• puntuazioa eta emaitzen laburpena;  

����BSID Bayley Scales of Infant Development edo Bayley-en Haur-garapenaren eskalak. 

N.Bayley (1933/1977/1993). Garapen orokorra ebaluatzeko eskala bat da.  

Hiru azpi-eskala ditu, arlo hauek lantzen dituena:  

• gogamena, 

• psikomotrizitatea, 

• portaera.   

Materiala haurraren interesa pizteko modukoa da: arkatzak, panpinak, eskuargi bat, eta 

abar. Pasatze-denbora haurraren adinaren arabera aldatzen da, baina 45 minutu ingurukoa 

izaten da. Azterketetan ama han egoten da.  

Lortutako puntuazio zuzenak (ondo egindako itemak) Garapen Indize Motorra eta 

Kognitiboa (G.I.M eta G.I.K) bihurtzen dira. Puntuazioa puntuazio tipikoen arabera 

estandarizatzen da (B=100 S.D=16). 

Aplikazio-adina 2. hilabetean hasten da eta 30. hilabetera arte irits daiteke.  

Proba hau klinikan erabilgarria da, eta ikerkuntzan ere asko erabiltzen da. 

 

 

����EBLF, BRUNET-LEZINEren eskala. V. Brunet eta I. Lezine (1951 eta 1978) 

Lehenengo haurtzaroaren garapen psikomotorra ebaluatzen du. Frantsesez sortutako tresna 

bat da.  

Lau azpi-eskala ditu, honako hauek neurtzeko: 

• gorputz-jarreraren garapena, 

• begi-eskuen koordinazioa, 

• hizkuntza, 

• sozializazioa  

Garapen Adina (GA) eta Garapen Kozientea (GK) dira emaitzak. 

Aplikazio-adina bigarren hilabetetik seigarren urte arte izan daiteke. 

BRUNET-LEZINEren eskala Gesell-enaren antzekoa da. Frantzian eta Espainian asko 

erabiltzen den proba bat dugu. 

 

 

����BDI Battelle Developmental Inventory edo Batelle-ren garapen-inbentarioa (J. 

Newborg et al. (1989). 

 

Garapen Orokorra ebaluatzeko eskala bat da. Bi forma ditu: Screening forma (10-30 

minutuan pasatzen dena) eta formatu osoa (2 ordu eta erdi irauten duena).  

Formatu osoak bost arlo aztertzen ditu:  

• pertsonal-soziala, 

• egokitzapenezkoa, 

• psikomotorra, 

• hizkuntzazkoa, 

• kognitiboa. 

Garapen-maila zentiletan adierazten da, eta arloz arlo. 

0-24 hilabete da aplikazio-adina. 

Patologia-arriskua duten haurrak detektatzen ditu. 

Amerikan sortu zen, baina Espainiako populaziorako egokitua dago.



 Garapenaren Ebaluazioa  48 

GARAPENAREN EBALUAZIOA 

GARAPEN DIAGNOSTIKORAKO ESKALAK 

  

 

TRESNA-URTEA IZENA  TRESNA MOETA  EGILEAK  EGITURA EBALUATZEN DU APLIKAZIO ADINA  ADIERAZPENAK 

 

MCDI    

1980/1986 

 

 

Minnesota child 

development 

inventory 

 

 

Screening 

 

 

Ireton eta Thwing 

 

 

 

 

320 item 

8 arlotan 

Garapen orokorra eta 

eremuka. 

Garapen Indize Orokorra 

(GIO), eta eskala 

bakoitzerako indize bat 

ematen du 

  

 

6 hilabete - 6 urte 

Gurasoei egindako 

galdesorta 

 

Proba osagarri gisa 

egokia. 

 

GESELL  

1947/1976 

 

 

Garapen normala 

eta anormalaren 

diagnostikoa 

 

Garapen orokorra 

ebaluatzeko eskala 

 

A. Gesell eta  

C.S. Amatruda 

Lau garapen-arlo:  

- motorra 

- egokitzapena 

- hizkuntza 

- portaera soziala 

 

Arlo bakoitzeko 

garapen-maila 

 
G.M=G.A/A.K x 100 

  

Hilabete - 3 urte 
 

Adinak:  

4, 16, 28 eta 40 aste 

12, 18, 24 eta 36 hilabete 

 

Aurrenekoa izan da. 

Urte askotan oso 

erabilgarria izan da 

 

BSID  

1933/1977/1993 

 

 

Bayley-en Haur-

garapenaren eskalak 

 

 

Garapen orokorra 

ebaluatzeko eskala 

 

 

N. Bayley 

 

Hiru azpieskala:  

- gogamena 

- psikomotrizitatea 

- portaera  

 

Garapen Indize Motorra 

eta Kognitiboa  

(G.I.M eta G.I.K) 

puntuazio tipikoetan 

B=100 

S.D=16 

 

 

 

2-30 hilabete 

 

Klinikan erabilgarria 

 

Ikerkuntzan ere asko 

erabiltzen da 

 

BRUNET-LEZINE 

1951 eta 1978 

Lehenengo 

haurtzaroaren 

garapen 

psikomotorea 

 

garapen 

psikomotorea 

 

V. Brunet eta  

I. Lezine 

Lau azpieskala: 
- gorp.-jarreraren garapena 

- begi-eskuen koordinazioa. 

- hizkuntza 

- sozializazioa 

Garapen Adina (G.A) 

Garapen Kozientea 

(G.K) 

 

 bi hilabetetik  

sei urte arte 

Frantzian eta 

Espainian asko 

erabiltzen den proba 

 

Gesellen antzekoa 

 

BDI  

1989 

 

 

Batelleren 

Garapen 

Inbentarioa 

 

 

Garapen Orokorra 

ebaluatzeko 

Eskala 

 

 

J. Newborg et al. 

Screening forma 

 

Formatu osoa, 5 arlo: 

- pertsonal-soziala 

- adaptaziozkoa 

- psikomotorea 

- hizkuntza 

- kognitiboa 

  

 

Garapen-maila 

zentiletan. 

Arloz arlo 

 

 

0-24 hilabeteak 

 

Patologia arriskua 

duten haurrak 

detektatzen ditu. 

Populazio 

espainolarentzako 

egokitua 

 

  


